
 

 
 

 

Modimo ya matla ohle 
 
Re o leboha ka tshebetso ya mokgatlo wa Bibele ka dilemo tse 200 mona Afrika Borwa, 
tshebetso eo e bileng katleho ka lebaka la mohau wa hao. 
 
Re rapela hore o tswele pele ho tataisa le ho hlohonolofatsa mosebetsi wa mokgatlo wa 
Bibele mona Afrika Borwa mmoho le mekgatlo ya boena ya Bibele lefatsheng ka bophara, 
hore batho bohle naheng ena ya rona le lefatsheng lohle, ba utlwe ha wena Morena o bua le 
bona ka puo ya leleme la bona. 
 
Re matlafatse hore re phethise ditlhoko tsa moloko o phelang kajeno, ka ho fetolela Bibele 
dipuong tse ding, le ho etsa hore Bibele e fumanehe ka sebopeho se fapaneng le theko e 
tlase. Hlohonolofatsa bohle ba fanang ka lerato hore mosebetsi ona o phethahale. Re 
rapella kopano le tshebedisano-mmoho hore re phethahatse ponelopele ya hore motho e 
mong le e mong a fumane Bibele. 
 
Lentswe la hao ha ebe lesedi tseleng ya rona, le motheo wa tshepo ho batho bohle. Lebitso 
la hao le roriswe ha lentswe le phethahatsa mosebetsi wa lona. 
 
Re kopa tsena tsohle lebitsong la Kreste morena wa rona. 
 
Amen 
 
 


